
maydonga chiqib kelganligi va aholi orasida o‘z tagdori va kelajagiga befarq bo‘lmagan
mualliflar va obunachilarga ega bo‘lganligini ko‘rishimiz mumkin.

O’RTA OSIYADA INGLIZ-RUS RAQOBATINING AFG’ONISTONDAGI
MIGRATSIYA JARAYONLARIGA TA’SIRI
Orziyev M.Z.
BuxDU “Jahon tarixi” kafedrasi,
dotsent, t.t.f.d. (PhD)
Zayniyev K.M.
Toshket davlat shagshunoslik universiteti
111 bosgich talabasi

XIX asrning ikkinchi “yarmida,Turkiston o‘lkasi mustamlakachi davlatlar tomonidan
bosib olingan yoki garam, vassal ‘davlatlarga aylantirilgandi. Ruslarni Hindistonga
yaqinlashtirmaslik uchun inglizlarga Afg’oniston buffer davlat vazifasini o’tashi lozim deb
hisoblangan. Shuningdek, Afg’oniston inglizlar ta’sir doirasida bo’lishi alohida e’tibor
qaratganlar. Shu sababli Afg’onistonda<inglizlarga moyil siyosat yuritgan hukumdorlarni
moliyaviy va harbiy qo’llab-quvvatlaganlar."Bu eng avvalo afg’on bo’lmagan etnik birliklarga,
xuusan o’zbek-tojiklarga o’tkazilgan zulmda ro’zga tashlangan. Afg‘onistonda Sheralixon
(1863-1879 yy) davrida afg‘onlarning Janubiy' Turkistondagi o‘zbek-tojiklarga ko‘rsatgan
zulmlari natijasida 12 ming oilaning Buxoro amirligi hududiga borib o’rnashgan[11. 31]. Bu
Buxoro-Afg’oniston va Rossiya-Angliya munosabatlariga‘salbiyta’sir ko ‘rsatgan.

O‘zbeklarning Afg‘oniston hududidan qochib oftishi asosiy sababi afg‘onlarning
o‘zbeklarni kamsitilishi va haddan ortiq zulm qilinishi bo’lgan[3. 3]. Shuningdek ro’plab
soliglarni joriy etilishi ham sabab bo’lgan. Afg‘onlar hatto’ Badaxshonda ko‘pajuma
(payshanbadan jumaga o‘tar kechasi er-xotin munosabati) deb atalgan soliq joriy gilishdan ham
uyalmaganlar[1. 514]. Bu kabi shariat va axloqqa to‘g‘ri kelmaydigan soliq va majburiyalar
mahalliy aholini g‘azablantirishi tabiiy. Aholi orasida Rossiya imperiyasi tarkibiga qo’shilish
tarafdorlari oshib brogan. Shu sababli Afg‘oniston va Angliya, shuningdek, Usmonli turk
saltanati ayg‘oqchilari Buxoro, Xiva va Turkistonda o‘z ayg‘oqchilarini yuborib, Rossiya
imperiyasiga garshi kayfiyatni shakllantirish va o‘lkada notinchliklar keltirib chigarishga harakat
qilganlar. Misol tariqasida N.V. Chareikov ma’lumotlarini keltirib o‘tish mumkin. N.V.
Charikov  (1886-1895 vyillarda Buxorodagi Rossiya siyosiy agentligini boshgargan)
Abdurahmonxon hokimiyat tepasiga kelganiga ko‘p bo‘lmay, Buxoroda uning ikki ayg‘oqchisini
ko‘rganligini yozib qoldirgan[7. 50]. Shunday bo’lsada Afg’oniston hududida Rossiya
tarafdorlari soni oshib boravergan. Misol tariqasida, 1886 yili avg‘onlardan yollangan
ayg‘oqchilar Chitral orgali inglizlarning generl Uilyam Lokxart boshchiligidagi harbiy
bo‘linmalari Badaxshonga Buxoro chegaralariga kelayotgani xabari olinganligi bilan bog‘liq
ma’lumotni keltirib o‘tish lozim[7. 50].

Afg’onistondagi yirik migratsiya to’lqini 1888 yilda Janubiy Turkistonda Is’hogxon
ko‘targan qo’zg’olondan so’ng bo’lib, qo‘zg‘oloni muvofaqiyatsizlikka uchragandan keyin
Rossiya imperiyasi qo‘l ostidagi Samarqand shahriga o‘zining yetti yuz kishidan iborat

tarafdorlari bilan qochib kelgan. Rossiya ma’murlari ularni Shaharning Registon maydoni
yaginidagi Avg‘onbog‘ mahallasiga joylashtirgan[13. 1-4]. Is’hogxonni asosan Janubiy
Turkistondagi o‘zbek-tojiklar qo‘llab-quvvatlaganlar qo‘zg‘olon mag‘lubiyatga uchragandan
keyin esa, mahalliy aholidan sakkiz ming nafardan oshiqrog‘i Buxoro amirligi hududiga qochib
o‘tib jon saglagan[2. 13]. Majburiy migratsiya natijasida 1880-1890 yillarda Buxoro amirligi
qo‘l ostidagi Darvoz bekligiga Janubiy Turkistondan 30 ming oila ko‘chib kelganligi tarixiy
adabiyotlarda keltirib o‘tilgan[6. 93-94]. Bundan tashgari, birgina Xulm bekligi hududidan
aholining ommaviy ko‘chib ketishi natijasida 1880 yillarda 1868 yilga nisbatan mahalliy aholi
to‘rt barobar kamayib ketgan. Toshqo‘rg‘onda esa, o‘zbeklar 12 ming xonadondan yetti ming
xonadonga gadar kamaygan. Majburiy migratsiya natijasida Janubiy Turkistonda ko‘plab
gishloglar tashlandiq, vayrona holga kelib qolgan[10. 142]. Abdurahmonxon (1880-1901 yy)
hukumronligi davrida Janubiy Turkistonda Rossiyaga xayrixoh kuchlarning nufuzi ortgan.

Janubiy Turkistonda mahalliy aholini itoatda tutib turish va o‘z hokimiyati tayanchlarini
yaratishning asosiy sharti sifatida amir Abdurahmonxon mahalliy aholini pushtunlashtirish va
pushtun gabilalarini Turkistonga joylashtirish deb hisoblagan. 1884 yilga gadar Turkistonda
pushtunlar umumiy aholining atigi to‘rt foizini tashkil qilgan[11. 26]. Keyingi davrlarda esa
ularning salmog‘i ko‘payib borgan. Pushtunlashtirish siyosati natijasida XIX asr oxirigi o‘n
yilligida Turkiston hududiga, 200 ming pushtunlar ko‘chirilib, ularning mahalliy aholi orasidagi
nufuzi 30 foizga yetkazilgan[11. 32]. Shuningdek, XX asr boshlarida Afg‘on Turkistoniga 62
ming pushtun ko‘chirilgan. Ularga mahalliy aholidan hosildor yerlarning 10 foizi tortib olib
berilgan[9. 292]. Mabhalliy aholiqo‘lidan unumdor yerlar tortib olinib, yersiz va kam yerli
yollanma mehnat bilan shug‘ullanuvchilarga aylantirilgan. Tirikchilik vositasisiz qolgan aholi
qo‘shni mamlakatlarga birinchi “galda Buxoro amirligi hududlariga yollanma mehnat gilish
uchun keta boshlaganlar. Misol tarigasida XX asr boshlarida Buxoro amirligi hududiga 20 ming
Afg‘oniston fuqarolari qora ishchi sifatida“kelib joylashganliklarini keltirib o‘tish mumkin[12.
126]. Rossiya imperiyasi qo‘l ostidagi yerlarda‘jumladan Termiz, Karki, Kushka hududlarida
yollanib ishlagan Janubiy Turkiston aholisi orasida esa Rossiyaga xayrixohlik kayfiyati
shakllangan.

XX asr boshlarida ham Janubiy Turkistonda afg‘onlar zulmiga oshib borgan. “Turkiston
to‘plami”da keltirilgan ma’lumotlarda, Badaxshonda /Habibulloxon (1901-1919 yy)ning
o‘g‘illaridan biri bo‘lgan Hayotulloxon hokim bo‘lib, uning’shafqatsizligidan bezigan aholi
Habibulloxonga maktub yo‘llab, o‘g‘lini hokimlikdan eolishniy” aks holda badaxshonliklar
yoppasiga Panj daryosidan o‘tib, Rossiya fuqaroligini qabul /gilishlarini ma’lum qilganlar[14.
80]. Bu kabi noroziliklar hatto qo‘zg‘olonlarga aylanib ketgan. Jumladan, 1908 yilda shia
mazhabiga e’tiqod qiluvchi jamshidiylar isyonini keltirib o‘tish mumkin. Jamshidlardan 1908
yili Rossiya imperiyasi hududiga 2,5 ming oila yoki taxminan 12-15 ming Kkishi qochib o‘tgan[5.
43]. Jamshidiylarning qochib o‘tishiga Hirot hokimi Muhammad Sarvarxonning ushbu qabilani
isyonga moyilligi xususidagi chaquvi sabab bo‘lgan. Kechasi jamshidiylar o‘rab olinib,
yoppasiga qirg‘in qilina boshlangandan keyin, ularning tirik golganlari Rossiya imperiyasi
hududiga tomon qocha boshlaganlar[4. 30]. Jamshidiylar Habibullaxonning otasi amir
Abdurahmonxon davrida ham diniy va etnik zulmga qarshi qo‘zg‘olon ko‘targanlar. 1892 yili
Jamshidiy va Hazora gqabilalari qo‘zg‘oloni bo‘lib, Abdurahmonxon bu qo‘zg‘olonni katta
qiyinchilik bilan bostirgan. Rossiya imperiyasi hududiga qochgan jamshidiylarning ko*pchiligini
Buxoro amirligiga tegishli bo‘lgan Hisor vodiysiga joylashtirishga harakatlar bo‘lgan|[8. 159-
160]. 1908 yilgi isyon ko‘lami ancha keng bo‘lib, jamshidiylarga qilingan shafqatsizlik ular bilan
bir mazhbda bo‘lgan va 1892 yil qo‘zg‘olonida ittifoqchi bo‘lgan boshqa gabilalarni ham
xavotirga solgan. Jumladan, jamshidiylarning Rossiya imperiyasi hududiga ketishi Afg‘oniston
shimoli-g‘arbida Qalai-nav o‘lkasidagi hazoralar va tog‘li firuzko‘hiylarning isyon ko‘tarishiga
ham sabab bo‘lgan[5. 44]. Bu kabi siyosiy notinchlik Rossiya imperiyasining mavqeini
mustahkamlashga aholining Rossiya ta’siri ostidagi hududlarda adolatli boshgaruv joriy
qilganligi, o‘z hududlarida ham shunday boshqaruv bo‘lishiga xohishlarini kuchaytirgan.
Rossiya imperiyasi, Buxoro amirligi hududlarida kelib o‘rnashgan jamshidiylar Afg‘onistonga

gaytishni xohlamaganlar. Habibulloxon keyinrog jamshidiylar bilan ahil yashashni taklif qilib,
bir necha bora yarashishni taklif qilgan. Masalan, jamshidiylarni Afg‘onistonga qaytarishga 1912
va 1916 vyillardagi urinishlari samarasiz ketgan[16]. Afg‘onistonga qaytmagan jamshidiylar
Rossiya imperiyasi ma’murlariga ayg‘oqchilik gilishda ayblangan va ularni boshga davlat
hududida ham nazorat qilishga harakat gilganlar. Misol tarigasida, 1910 yili Buxorodagi
Afg‘oniston savdo agenti Muhammad Gausxon uyida tintuv o‘tkazilganda, uning Habibulloxon
bilan yashirin yozishmalari topilganligi, ushbu xatlarda Turkistonda yashab golgan jamshidiylar
xonlari (etakchilari) ahvolida xabardor qilib turishni buyurganligiga oid ma’lumotlarni keltirib
o‘tish lozim deb hisoblaymiz[15]. Afg‘onistondan Turkiston hududiga aholi migratsiyasi XX asr
boshlarida shu tariga nihoyasiga yetgan.

Xulosa qilib aytganda, Afg‘onistondan XIX asr ikkinchi yarmiv — XX asr boshlarida
kechgan siyosiy jarayonlarda aholining Rossiya imperiyasi va Buxoro amirligi hududiga
migratsiyasi sodir bo‘lgan. Bizning fikrimizcha, migratsion jarayonlarga quyidagi siyosiy omillar
ta’sir ko‘rsatgan. 1. Janubiy Turkiston afg‘onlar tomonidan bosib olinishi va milliy-etnik zulm,
2. Diniy ziddiyatlar, sunna-shia janjallari, 3. Buyuk davlatlar (Rossiya-Angliya) ta’siri natijasida
kelib chigqan zidiyatlar natijasida migratsion jarayonlar sodir bo‘lgan.

